
Қазақ тілі мен әдебиеті мұғалімі

	 Тақырыбы 
	«Қазақ тілі мен әдебиеті сабақтарында «ми шабуылы» әдісін қолдану тиімділігі»

	Мақсаты
 
	Әріптестерге «миға шабуыл» әдісі жөнінде теориялық мағлұмат беру, оның білім беруде тиімділігін анықтау,кеңесу, әріптестердің жаңа әдіс-тәсілдерге көзқарастарын көру.

	 
	Мұғалім іс-әрекеті
	Әріптестердің іс-әрекеті



	
	І. Кіріспе немесе жұмысқа бейімдеу, танысу бөлімі:
	

	1
	Кіріспе сөз. Тақырыппен таныстыру
	 

	2
	«Ми шабуылы әдісі не үшін керек?» –ой салу, әріптестердің жауабын күту.
	Сұраққа толыққанды жауап беру.

	3
	«Ми шабуылы әдісін сабақта қалай қолдану тиімді?» 
	Кесте бойынша слайдта шолу жасау

	4
	ІІ. Теориялық бөлім:
Ми шабуылы әдісін ашып көрсету, негізгі ережелері мен сатыларын түсіндіру.
	Ми шабуылы әдісін қолдану тәсілдерін талдау, сабақ барысында пайдалану технологияларын жөнінде пікірлерді ортаға салу, талқылау.

	5
	ІІІ. Практикалық бөлім:
 Сабақта қолданылған әдістің видео үлгісін көрсету, ой бөлісу.
	 «Мына мәселенің шешімін қалай табуға болады...?» 

	6
	Топ мүшелерімен «ми шабуылы» арқылы ой тастау, шешімін табу сияқты әдістер арқылы практикалық жұмыс түрлерін жүргізу 
	Бірлесе отырып топ ережелерін анықтау, белгілеу, шешім шығару.

	8
	Мағынаны ашу, сыни көзқарас қалыптастыру, әдістің тиімділігін анықтау «Ми шабуылы бұл...» ( оқушы, мұғалім қызметтерін көрсету»
	слайдта «бейне» кескіндеу.

	10.
	Қорытындылау: К.Д.Ушинский «Мұғалім ісі сырттай қарапайым болғанмен – тарихтағы ең ұлы істің бірі". Педагогикалық шеберлік пен педагогикалық өнердің шыңырау биігі – ол даналықты жүрекпен ұға білу болып табылады
	Қорытынды ой: әріптестердің сөзі


Шеберлік сынып тақырыбы: «Қазақ тілі мен әдебиеті сабақтарында «ми шабуылы» әдісін қолдану тиімділігі»

І. Кіріспе немесе жұмысқа бейімдеу бөлімі:

- Сәлемдесу.
Құрметті әріптестер! Мен бүгін сіздермен өзімнің сабағымда қолданып жүрген «Ми шабуылы» әдісімен бөліскелі отырмын және бірлесе жұмыс жасайтыныма сенімдімін.

Миға шабуыл стратегиясы. Миға шабуыл фактілік материалдармен жұмыс істегенде бар білімдерін белсендіру мақсатында қолданылады. 
1 саты: Оқушыларға берілген тақырып немесе мәселе бойынша ойлану және нені біліп, нені ойлайтынын жазу ұсынылады; 
2 саты: Ақпаратпен алмасу немесе идея жинақтау; 
3 саты: Идеяларды сараптау, талдау;

4 саты: Шешім шығару; 
Тиімді пайдалануға ұсыныстар: 
1.1-сатыда 5-7 минуттық қатаң лимит; 
2.Талдауда ойлар сыналмайды, бірақ қайшылықтар жазып алынады; 
3. Айтылған ұсыныстардың жедел жазылуы.

4. Жеке, жұптық және топтық жұмыс жасау түрлері мүмкін. Әдетте, оларды бірінен кейін бірін тізбектей жүргізеді, бірақ әр қайысысы іс-әрекетті ұйымдастырудың жеке тәсілі болуы мүмкін. 
Негізгі теориялық бөлім.

Бұл стратегияның артықшылығы. Жұптық миға шабуыл өз ойларын үлкен дәрісхананың алдында айта алмайтын оқушыларға өте көмектеседі. Жолдасымен ой алмасқан оқушы, барлық топпен жеңіл қатынасқа түседі. Әрине, топпен жұмыс көбірек оқушыларға ойларын айтуға мүмкіндік береді.
Басқа стратегиялармен ұқсастығы мен айырмашылығы. 
Оқушыны өзгенің ой идеяларын жаттауға емес, өз бетімен ойлауға үйрететін, баланың ойлау қабілетін дамытатын әмбебап әдістемелердің бірі. 

Миға шабуыл әдісі оқушыны қиял, шығарма әлеміне самғатып, соңын өз еркінше аяқтауға мүмкіндік туғызатын әдіс. 
Біздің жаттанды жаттығу жұмыстарымызға қарағанда, «миға шабуыл» баланы өз бетімен ойлауға үйретеді. Ол бойынша берілетін тақырыптар сан алуан әрі өзекті болып келеді.  
Оқушыларды берілген мәселеге сын көзбен қарап, шешімін табуға, ойын саралауға үйрететін бұл әдісті кез келген сабақта қолдануға болады.

«Миға шабуыл» кезінде мұғалім-жетекші тарапынан қойылатын тура және тіркеме сұрақтар. Тура сұрақтар. Мұндай сұрақтар қандайда бір фразаны немесе тілдік оралым түрлерін еске түсіру үшін қойылады. Бір сөйлеммен жауап беретін сұрақтардың түрі.  
Тіркеме сұрақтар. Өзгертуді талап ететін сұрақтар. Жауап берушіден мағлұматты басқа формада жеткізілуді күтеді. Жауапты  оқушылар бірнеше сөйлеммен, ойын дәлелдеп айтатын сұрақтың түрі (Көп деңгейлі сұрақ стратегиясымен ұқсастығын көреміз).
 Оқушының сөз қорын молайтып, сөзбен жан-жақты жұмыс істеуге үйретеді, логикалық ойлау қабілеттерін қалыптастырады. 
Мысалы: оқушыларға «Су, ыстық, суыту» деген тірек сөздер беріледі. Осы сөздерді пайдаланып мәтін құруы керек (Тірек сөздер стратегиясымен ұқсастық).

Үйренушілер білетіндерін анықтап, білмейтіндерін белгілеп сұрауға әзірленеді. Бұл әрекет арқылы жаңаны түсіну үшін бұрынғы білім арасында көпірлер құрастыруға, яғни байланыстар құрауға дағдыландырады («ИНСЕРТ», «Түртіп алу жүйесі» стратегиясымен үйлесімділікті байқауға болады. Ескертпе: Оқушыға оқу, тақырыппен танысу барысында «V» - «білемін», «-» - «білмеймін», «+» - «мен үшін жаңа ақпарат», «?» - «мені таңқалдырады» белгілері. INSERT – оқығанын түсінуге, өз ойына басшылық етуге, ойын білдіруге үйрететін ұтымды құрал).
Бұл стратегия әр сабақтың ерекшелігіне, ауыр-жеңілдігіне қарай лайықтала қолданылады. Олар оқушылардың бір-бірімен ой алмастыруын, ой түйістіруін қамтамасыз етеді. Әр оқушы өз шығармашылығын көрсете алады. 
Мысалы: Берілген сөздерден сөйлем құрастыр. 7 сыныпта, ұқыпты, ұнатады, ақылды, ол. 
Адасқан сөйлемдерден мәтін құра (Логикалық тізбек стратегиясымен ұқсастық).
 ЖИГ СО – ұжымдық оқыту әдісі. Мақсаты – жалпы мәселені алдымен жұпта, сосын ұжымда талқылау. Бұл жағдайда әрбір оқушы  бір сәт өзін мұғалім ретінде сезінеді, оқуға деген жауапкершілігі артады. Әдісті қолдану төмендегіше ұйымдастырылады. Алдымен ұжым 4 адамнан тұратын топтарға бөлінеді.  
ЖИГ СО – стратегиясы мазмұнды жоғары табыспен меңгеру, оқығанды есте сақтау үшін өте тиімді. ЖИГ СО стратегиясында оқушының оқуға деген қызығушылығы артып, ұжымда жақсы қарым – қатынас қалыптасып, саналы тәртіп орнайтынын ескерсек, «Ми шабуылы» стратегиясымен ортақ ұқсастығы бар екенін көреміз.

Дискуссия. Дискуссия пікірталас, белгілі бір мәселе бойынша пікір сайысы, қандай да болсын мәселені немесе өзара байланысты мәселелер тобын бір мәмілеге келу үшін талқылау. 
Венн Диаграммасы. Бір-бірімен айқасқан екі шеңбердің екі жағына салыстыруға берілетін объектілердің сипаттамалары жазылады. Ал айқасқан жерге екеуіне ортақ сипаттар тізіледі. 
Салыстыруға арналған тапсырмаларды осы диаграммаға салып оқушылар қызыға толтырады, оқиға кейіпкерлерінің өзара ұқсастығы мен айырмашылығы ажыратылады, яғни, салыстыру сияқты күрделі ойлау операциясын меңгереді. 
Ескерту: Бұл соңғы екі стратегия (Дискуссия мен Венн Диаграммасы) біз сөз етіп отырған стратегиямен қарама қайшы екенін көруге болады.

1. «Ми шабуылы» стратегиясының сабақта қолдану үдерісінің бейне көрінісі:

а) Бейнекөрсетілім.............. (7 Б сынып оқушыларының сөз таптарын өткенде (сын есім мен етістік) «ми шабуылы» элементтері)
ә) Бейнекөрсетілім.............. (5 Б сынып оқушыларымен «Су - тіршілік көзі» тақырыбы бойынша өткен сабақтарда қолданылған «ми шабуылы» элементтері).

2. Әріптестерге әлемдік брендке айналған фирмалардың логотиптері бар суреттер таратылып, оларға сипаттама беру тапсырылады (2-3 минут)

Сурет бойынша олар сипаттап шығады.

Қорыта айтқанда, әр сабақты оқушымен санаса отырып, тиімді жүргізуде «Ми шабуылы» стратегиялық бағыттары ұстаздарға үлкен қолғабыс тигізеді, оқушыларға мынандай мүмкіндіктер береді: 
 Еркін ойлауға мүмкіндік береді; 
· Шығармашылық белсенділігі артады; 
· Тіл байлығы жетіледі; 
· Жан – жақты ізденеді;  
· Ұжымдық, топтық жұмысқа тәрбиелейді; 
· Айқын мақсат қоя біледі; 
· Оқуға деген мотивациялары күшейеді. 
Қорытынды:
К.Д.Ушинский «Мұғалім ісі сырттай қарапайым болғанмен – тарихтағы ең ұлы істің бірі" демекші,ертеңгі күннің еншісі – бүгінгі ұрпақтың білімі мен тәрбиесіне төгілген тердің өлшемімен таразыланатынын ескерсек, барлық үміт өздеріңізде, құрметті ұстаздар!

